
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বেহালার রায়-বংশ ()
যখন উক্ত অভিমত ভারত সরকারে প্রেরিত হইয়াছিল তখন দেশের যে অবস্থা ছিল এখন ১৯১৭ সালে সে অবস্থার পরিবর্তন ঘটিয়াছে। সমগ্ৰ ভারতের অধিবাসী দিগকে লবণ সরবরাহ করিবার জন্য বাঙ্গালী সরকার লবণ-প্ৰস্তুত-শিল্প পুনৰ্জ্জীবিত করুন, ইহা আমরা চাহি না । আমরা চাহি, একমাত্র বাঙ্গালার লোকদিগের প্ৰয়োজনীয় লবণ বাঙ্গালা দেশেই প্ৰস্তুত হউক ।
কলিকাতা মিউনিসিপাল মার্কেটে মাংস-বিক্ৰেতারা যখন ধৰ্ম্মঘট করিয়াছিল। সেই সময় কলিকাতা সহরে ইউরোপীয় অধিবাসীদিগকে মাংস সরবরাহের জন্য কর্পোরেশনের তদানীন্তন ডেপুটী চেয়ারম্যান দানাপুর হইতে মাংস আমদানীর ব্যবস্থা করিয়াছিলেন। পাছে দুই চারিদিন ইউরোপীয়গণ মাংস খাইতে না পান সেইজন্য অস্থায়ীভাবে এই ব্যবস্থা হইয়াছিল এবং এজন্য অর্থব্যয়ে কাৰ্পণ্য প্ৰকাশ করা হয় নাই। সিমলা শৈলে বাড়ীভাড়া যাহাতে বাড়িতে না পারে সে জন্য ভারত গবমেণ্ট আইন পাস করিয়াছেন । কিন্তু এই ব্যবস্থা অল্পসংখ্যক লোকের জন্য। অথচ লবণের মূল্য অতিরিক্ত পরিমাণে বৃদ্ধি পাওয়ায় বহুসংখ্যক লোকের কষ্ট হইয়াছে । সুতরাং তাহদের কষ্ট নিবারণ করিবার জন্য গবমেণ্টর আরও উচিত বাঙ্গালা দেশের লোককে লবণ তৈয়ারী কিরিবার অধিকার দেওয়া । আর একটি কারণ দেখান হয় যে, এ দেশে প্ৰস্তুত লবণ প্ৰতিযোগিতায় বিদেশের লবণের নিকট দাড়াইতে পরিবে: না। গবমেণ্ট স্বয়ং লবণ প্ৰস্তুত করিলে এ বিষয়ে বিবেচনা করা যাইতে পারিত। এ দেশের লোককে যদি নিজেদের প্রয়োজনীয় লবণ তৈয়ারী করিতে দেওয়া হয়, তাহা হইলে এ প্রশ্ন উঠিতেই পারে না।
আমরা চাহিতেছি না যে, গবমেণ্ট লবণ-প্ৰস্তুত-ব্যপারে অর্থসাহায্য করুন । জাপান গবমেণ্ট যেমন জাপানী শিল্পী দিগকে অর্থ

		 এই পাতা শেষ সম্পাদিত হয়েছে ০৬:৩২টার সময়, ২৬ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

